
நிறு­வ­னர் : கலை­ஞர் மு. கரு­ணா­நிதி­

வான்புகழ் வள்ளுவருக்கு வானுயர் சிலை 
அமைத்­தார் முத்தமிழறிஞர் கலைஞர்! கலைஞர் 
அமைத்த சிலைக்கு வெள்ளிவிழா காண்கிறார் திரா­
விடவியல் முதலமைச்சர் மு.க.ஸ்டாலின் அவர்கள்! 
மூன்று நாட்கள் (2024 டிசம்பர் 30,31, 2025  
சனவரி1) விழாக் க�ோலம் காண்கிறது குமரி முனை!

“மற்ற அனைத்தையும் ஒரு தட்டிலிட்டு, திருக்குறள் 
எனும் செந்தமிழ் நூலை ஒரு தட்டில் வைத்தால், குறளே 
வலிமையாய் இருக்கும்” என்றார் யாழ் நூல் யாத்த 
விபுலானந்தர்.

அத்தகைய  வான்புகழ் வள்ளுவருக்கு குமரி  
முனையில் 133 அடிக்கு முத்தமிழறிஞர் தலைவர் 
கலைஞர் சிலை அமைத்து 25 ஆண்டுகள் ஆகிறது.  
‘கடல் அலை நடுவே இருக்கும் தமிழ்மலை’ என்று      
அந்தச் சிலைக்கு புகழாரம் சூட்டி இருக்கிறார் முதல­
மைச்சர் அவர்கள். “முத்தமிழறிஞர் கலைஞர் எதைச் 
செய்தாலும் கலை நுணுக்கத்தோடு பார் ப�ோற்றும் வகையில் செய்வார்          
என்பதற்கு விண்ணைத் த�ொடும்வண்ணம் உயர்ந்து நிற்கும்  திருவள்ளுவர் 
சிலையும் ஒரு சான்றாகும். இத்தகைய பெருமை மிகு சிலை வெள்ளி விழா 
காண்கிறது.” என்று ச�ொல்லி இருக்கிறார் முதலமைச்சர் அவர்கள்.

2000 ஆம் ஆண்டின் த�ொடக்க நாளில் குமரி முனையில் சிலை  
எழுந்தது. அந்தக் காட்சி எப்படி இருந்தது என்பதை தலைவர் கலைஞர் 
அவர்களே விவரித்துள்ளார்கள்...

“கண்ணொளி க�ொண்ட தமிழரெல்லாம் கண்டுகளித்த காட்சி! செவிப்பறை 
சிறிதும் பழுதுபடாத தமிழனெல்லாம் கேட்டு இன்புற்ற நிகழ்ச்சி! இதயமுள்ள 
தமிழனெல்லாம் உணர்ச்சியால் உந்தியெழுந்து குதித்திட்ட காட்சி” என்று 
இதைப் பற்றி தலைவர் கலைஞர் எழுதி இருக்கிறார்கள். 

“அந்தச் சிலை திறப்பதற்கான ப�ொத்தானை அழுத்தியப�ோது என் விரல் 
என்னை அறியாமல் அசைவற்றுப் ப�ோனது மட்டுமல்ல – என்னையே நான் 
மறந்துவிட்டேன். நாதஸ்வர இசைவாணர்களும், தவில் வித்வான்களும் 
அவர் தம் பக்க வாத்தியக்காரர்களுமாக சுமார் முன்னூறுக்கும் மேற்பட்டோர், 
அய்யனின் சிலை திறக்கப்பட்டப�ோது இசை முழக்கம் திக்கெட்டும் எட்டிடச் 
செய்தார்களாம். மறுநாள் காலையில் மற்றவர்கள் ச�ொல்லக் கேட்டுத்தான் 
133 நாயன இசை ஒலித்த செய்தியே எனக்குத் தெரியும். அந்த அளவுக்கு 
மெய்மறந்து ப�ோயிருந்திருக்கிறேன். சுமார் முக்கால் மணி நேரம் பேசியிருக்­
கிறேன்” என்று எழுதி இருக்கிறார் கலைஞர்.

இந்த உணர்ச்சிக்கு என்ன காரணம்? தனது வாழ்நாளில் எத்தனைய�ோ 
பேருக்கு நினைவு மண்டபங்கள், சிலைகள் அமைத்தவர் தலைவர்         
கலைஞர். ஆனால் திருக்குறள் – திருவள்ளுவர் என்றதும் உணர்ச்சியின் 
உச்சிக்கு கலைஞர் செல்ல என்ன காரணம்?

திருவள்ளுவர் என்பவர் திருக்குறள் என்ற இலக்கியம் படைத்தவர்         
என்பது அல்ல. உலகுக்கே அறத்தைச் ச�ொன்னவர் என்பது மட்டுமல்ல. 
உலகில் அதிகமான ம�ொழிகளில் ம�ொழிபெயர்க்கப்பட்டது என்பது அல்ல. 
திருவள்ளுவர்­தான் தமிழினத்தின் காப்பரண் என்பதால்­தான் தமிழினத் 
தலைவர் உணர்ச்சி வசப்படுகிறார்.

இது தந்தை பெரியார் மூலமாக விதைக்கப்பட்ட விதை ஆகும். திராவிடர் 
கழகத்தை திருக்குறளைப் பின்பற்றும்  கழகமாகச் ச�ொன்னார் பெரியார். 
மனுதர்மத்தை நீக்கிவிட்டு அந்த இடத்தில் திருக்குறளை வைக்க வேண்­
டும் என்றார். மனிதத்தன்மை உருவாக குறள்­தான் வழிகாட்டி  என்றும்  
ச�ொன்னார்.  ஆரியத்தை மறுக்க எழுதப்பட்ட நூல் திருக்குறள்  என்றும், 
புத்தர் செய்த  வேலையைத்­தான்  வள்ளுவர் செய்­தார் என்றும், நமது நெறி 
குறள்நெறி என்றும், நமது மதம் குறள் மதம் என்றும் ச�ொன்னார். 

‘நான் திராவிடனே– திருக்குறளானே’ என்று அறிமுகப்படுத்திக் க�ொள்ள 
வேண்டும் எனக் கட்டளையிட்டார். ஆரியத் தன்மை க�ொண்ட கருத்துக்­
கள் அதில் இருந்­தாலும் அவை  இடைச்செருகல்களே என்றார். அதற்காக 
குறள், எல்லாக் காலத்துக்கும் அப்படியே ப�ொருந்தும் என்றும் அவர் ச�ொல்ல 
வில்லை. ‘குறளை விமர்சிக்கும் காலமும் வரும்’  என்றும் ச�ொல்லி இருக்கி­
றார். ‘வள்ளுவரை மறைத்த இனமே புத்தரை ஒழித்தது, காந்தியையும்  
க�ொன்றது’ என்றவர்  பெரியார்.  திருக்குறள் மாநாடுகளை நடத்தினார். 
குறைந்த விலையில் திருக்குறளை அச்சிட்டு வழங்கினார். ஏப்ரல் 12 ஆம் 
நாளை திருக்குறள் நாளாக அறிவித்துக் க�ொண்டாடச் ச�ொன்னார் பெரியார்.

* பிறப்பொக்கும் எல்லா வுயிர்க்கும் சிறப்பொவ்வா

	 செய்தொழில் வேற்றுமை யான்.

* இரந்தும் உயிர்வாழ்தல் வேண்டின் பரந்து

	கெ டுக இவ்வுலகியற்றி யான்.

* குடிசெய் வார்க்கில்லை பருவம் மடிசெய்து

	 மானங் கருதக் கெடும்.

* தெய்வத்தாற் ஆகாது எனினும் முயற்சிதன்

	மெய்வ ருத்தக் கூலி தரும்.

* எப்பொருள் யார்யார்வாய்க் கேட்பினும் அப்பொருள்

	மெய்ப்பொ ருள் காண்பது அறிவு.

– ஆகிய குறள்களை அடிக்கடி மேற்கோள் காட்டினார் பெரியார். 
“திருக்குறளைக் கற்றுக் க�ொள்வதால் நீங்கள் செம்மையடையலாம்.  

நீங்கள் செம்மை அடைவதால், நாடு செம்மைப்படும். நாடு செம்மைப்படுவதால் 
உலகு செம்மைப்படும்” என்று ச�ொன்னவர் பேரறிஞர் அண்ணா அவர்கள். 

தலைநகர் சென்னைக் கடற்கரையில் இரண்டாம் உலகத் தமிழ் மாநாட்­
டின் ப�ோது சிலை வைத்தவர் பேரறிஞர் அண்ணா.  அந்த வழித்தடத்தில் 
வந்த முத்தமிழறிஞர் கலைஞர், குமரி முனையில் அய்யன் வள்ளுவருக்கு 
வானுயரச் சிலை வைத்­தார். 

சிலை மட்டுமா அது? கலைஞர் உருவாக்கிய கலைச் சின்னம் அல்லவா அது?
	 – த�ொடரும்

ll

இன்றைய செய்தி நாளைய வர­லாறு

கழகத் தலைவரும் முதலமைச்சருமான மு.க.ஸ்டாலின் அவர்கள், நேற்று முன்தினம் (29.12.2024) மாலை, தூத்துக்குடியில் நடைபெற்ற தூத்துக்குடி மாவட்டக் கழகங்களின் 
நிர்வாகிகளுடனான சந்திப்பு நிகழ்ச்சியில் பங்கேற்று, 2026-–ஆம் ஆண்டு சட்டமன்றத் தேர்தல் பணிகளுக்கான வழிகாட்டுதல்களை வழங்கினார். இந்நிகழ்ச்சி நிறைவுற்றதும் 
அது குறித்து வலைதளத்தில் பதிவிட்ட முதல்வர் மு.க.ஸ்டாலின் அவர்கள், ‘‘வீரத்தின் விளைநிலமாம் தூத்துக்குடி மண்ணில், களப்பணியாற்றும் கழக 
வீரர்கள் ‘களம் 2026-’ இல் மீண்டும் கழக ஆட்சி அமைத்திட உறுதியேற்றோம்! தங்களுக்குட்பட்ட வாக்குச் சாவடிகளில் கழகத்துக்குப் 
பெரும்பான்மையான வாக்குகள் கிடைக்கப் பாடுபட்டு வரலாறு படைப்போம் எனக் கழக நிர்வாகிகள் உறுதியளித்தனர்”எனப் பெருமிதத்துடன் 
குறிப்பிட்டுள்ளார்.

தூத்துக்குடி, டிச. 31 –
தூத்துக்குடி மாவட்டம்,  மீளவிட்டானில்  

சுமார் 600  தகவல் த�ொழில்நுட்ப  வல்லு­
நர்கள் பணிபுரியும் வகையில்  ரூ.32.50 
க�ோடி செலவில் அதிநவீன உட்கட்ட 
மைப்பு வசதிகளுடன் கட்டப்பட்டுள்ள  
மினி டைடல்  பூங்காவை - முதலமைச்சர்  
மு.க.ஸ்டாலின் அவர்கள் திறந்து வைத்து,  
நிறுவனங்களுக்கு இடஒதுக்கீட்டிற்கான 
ஆணைகளை வழங்கினார்.

அதன் விவரம் வருமாறு:–
முதலமைச்சர் மு.க.ஸ்டாலின் அவர்­

கள் நேற்று முன்தினம் (29.12.2024) 
த�ொழில், முதலீட்டு ஊக்குவிப்பு மற்றும் 
வர்த்தகத் துறை சார்பில் நடைபெற்ற 
நிகழ்ச்சியில், தூத்துக்குடி மாவட்டம்,  மீள­
விட்டானில் சுமார் 600 தகவல் த�ொழில்­
நுட்ப வல்லுநர்கள் பணிபுரியும் வகையில்  
32.50 க�ோடி ரூபாய் செலவில் 63,000 
சதுர அடி பரப்பளவில் அதிநவீன உட்கட்ட­
மைப்பு வசதிகளுடன் கட்டப்பட்டுள்ள மினி 
டைடல் பூங்காவை திறந்து வைத்­தார். 
மேலும்,  இம்மினி டைடல் பூங்காவில் 
Protogrowth Inc மற்றும ்Pro1 Health Systems 
ஆகிய நிறுவனங்களுக்கு இடஒதுக்கீட்டிற்­
கான  ஆணைகளை வழங்கினார்.

இந்தியாவிலேயே,  மின்னணு சாத­
னங்கள் உற்பத்தி மற்றும் ஏற்றுமதி உள்­
ளிட்ட பல்வேறு துறைகளில்  தமிழ்நாடு 
முன்னணி மாநிலமாக விளங்கி வருவ­
த�ோடு, நாட்டிலேயே இரண்டாவது பெரிய 
ப�ொருளாதாரமாகவும ்திகழ்கிறது. முத்தமி­
ழறிஞர் கலைஞர் அவர்கள் த�ொலை­

ந�ோக்குப் பார்வையுடன் சென்னை ராஜீவ் 
காந்தி சாலையில் டைடல் பூங்கா அமைத்­
தது தமிழ்நாட்டில் தகவல் த�ொழில்நுட்பப் 
புரட்சி ஏற்பட அடித்தளமாக அமைந்தது. 
இவ்வரசு ப�ொறுப்பேற்றவுடன் தகவல் 
த�ொழில்நுட்ப வளர்ச்சியானது மாநிலம்  
முழுவதும் பரவலாக அமைவதை உறுதி 
செய்திட, முதற்கட்டமாக விழுப்புரம,் வேலூர், 
திருப்பூர் மற்றும் தூத்துக்குடி ஆகிய மாவட்­
டங்களில் டைடல் பூங்காக்கள் உருவாக்­
கப்படும்  என்று  2021- – 2022ஆம்      
ஆண்டிற்கான திருத்த வரவு-செலவுத்திட்ட 
அறிக்கையில் அறிவிக்கப்பட்டது.

திறந்து வைக்கப்பட்ட மற்றும ்அடிக்கல் 
நாட்டப்பட்ட மினி டைடல் பூங்காக்கள் 
குறித்த விவரங்கள்

விழுப்புரம் மாவட்டம,் திருச்சிற்றமபலம் 
கிராமத்தில் 31 க�ோடி ரூபாய் செலவில் கட்­
டப்பட்ட மினி டைடல் பூங்கா  17.2.2024 
அன்றும், தஞ்சாவூர் மாவட்டம், பிள்ளை­
யார்பட்டி கிராமத்தில் 30.50 க�ோடி ரூபாய் 
செலவிலும்,  சேலம் மாவட்டம், கருப்பூர் 
கிராமம், ஆணைக்கவுண்டன்பட்டியில்   
29.50 க�ோடி ரூபாய்  செலவிலும் கட்டப்­
பட்ட  மினி டைடல்  பூங்காக்கள்  
23.9.2024 அன்றும்  தமிழ்நாடு முதல­
மைச்சர்  அவர்களால்  திறந்து வைக்கப்­
பட்டன. மேலும், வேலூர் மாவட்டம், 
மேல்மொனவூர் -அப்துல்லாபுரத்தில்  

30 க�ோடி ரூபாய் செலவில் மினி டைடல்  
பூங்கா அமைப்பதற்கு 18.02.2023           
அன்றும், திருப்பூர் மாவட்டம் ராக்கியா      
பாளையத்தில் 44 க�ோடி ரூபாய் செலவில் 
மினி டைடல் பூங்கா  அமைப்பதற்கு  
24.6.2022     அன்றும்  முதலமைச்சர் 
அவர்கள் அடிக்கல் நாட்டினார். அதன்           
கட்டுமானப்பணிகள் துரிதமாக நடை­
பெற்று வருகின்றன.  

தூத்துக்குடி, மினி டைடல்  பூங்கா 
திறந்து வைத்தல்

தூத்துக்குடி மாவட்டம்,  மீளவிட்டான்–-II 
பகுதியில் 4.16 ஏக்கர் நிலப்பரப்பளவில் 32 
க�ோடியே 50 இலட்சம் ரூபாய் மதிப்பீட்டில் 
63,000 சதுர அடி பரப்பளவில் அடித்தளம் 
மற்றும் 4 தளங்களுடன் மினி டைடல் 
பூங்கா கட்டுவதற்கு 19.05.2023 அன்று  
முதலமைச்சர்  அவர்களால்  அடிக்கல்  
நாட்டப்பட்டது. 

இப்பணியானது மிகக் குறுகிய காலத்­
திலேயே நிறைவடைந்து அதிநவீன உட்­
கட்டமைப்பு வசதிகளுடன் கூடிய மினி 
டைடல் பூங்கா  தமிழ்நாடு முதலமைச்சர் 
அவர்களால் இன்றைய தினம் திறந்து 
வைக்கப்பட்டது. இக்கட்டடத்தில் குத்த­
கைக்கு விடப்படக்கூடிய   பகுதியான  
50,937 சதுர அடி முழுவதும் நிறுவனங்­
களுக்கு திறந்து வைக்கப்பட்ட இன்றைய 
தினமே ஒதுக்கீடு செய்யப்பட்டுள்ளது குறிப்­

பிடத்தக்கது. இதன் மூலம், தகவல் 
த�ொழில்நுட்ப துறையில் தூத்துக்குடி மற்­
றும் சுற்றுப்புற மாவட்டங்களில் படித்த 
இளைஞர்கள் குறிப்பாக பெண்கள் அதிக 
வேலைவாய்ப்பு பெறுவதுடன், அமமாவட்­
டங்களின் சமூக ப�ொருளாதார நிலையும் 
மேம்படும். 

இந்நிகழ்ச்சியில், நாடாளுமன்ற கழகக் 
குழுத் தலைவர் கனிம�ொழி கருணாநிதி,   
சமூக  நலம் - மகளிர் உரிமைத்துறை 
அமைச்சர் திருமதி.பி.கீதாஜீவன்,  மீன்­
வளம் - மீனவர் நலத்துறை மற்றும்        
கால்நடை பராமரிப்புத்துறை அமைச்சர் 
அனிதா ஆர்.ராதாகிருஷ்ணன், த�ொழில், 
முதலீட்டு ஊக்குவிப்பு மற்றும் வர்த்தகத் 
துறை அமைச்சர் முனைவர் டி.ஆர்.பி.
ராஜா, சட்டமன்ற உறுப்பினர்கள்  வி. 
மார்க்கண்டேயன்,  சி.சண்முகய்யா,  
தூத்துக்குடி மாநகராட்சி மேயர் பி.ஜெகன், 
தலைமைச் செயலாளர் நா.முருகானந்   
தம், த�ொழில், முதலீட்டு ஊக்குவிப்பு மற்­
றும் வர்த்தகத் துறை செயலாளர்  வி.அருண் 
ராய், டிட்கோ மற்றும் டைடல் பார்க் 
மேலாண்மை இயக்குநர்  சந்தீப் நந்தூரி, 
தூத்துக்குடி மாவட்ட ஆட்சியர் க.இளம்பக­
வத், தூத்துக்குடி மாநகராட்சி ஆணையர்  
எல்.மதுபாலன், உள்ளாட்சி அமைப்பு 
களின் பிரதிநிதிகள் மற்றும்  அரசு  உயர்   
அலுவலர்கள்  கலந்துக�ொண்டனர்.

600  தகவல் த�ொழில்நுட்ப  வல்லுனர்கள் பணிபுரியும் வகையில்  ரூ.32.50 க�ோடி செலவில் 

தூத்துக்குடி மாவட்டம் – மீளவிட்டானில் ‘மினி டைடல்’  பூங்கா! -
முதல்வர் மு.க.ஸ்டாலின் திறந்து வைத்தார்!

துாத்துக்குடி, டிச. 31 –
தூத்துக்குடி மாவட்டத்தில் மேற்கொள்­

ளப்பட்டு வரும், உடன்குடி அனல் மின் 
நிலையப் பணிகள், சர்வதேச அறைகலன் 
பூங்கா, தாமிரபரணி நதியினை நீராதார­
மாகக் க�ொண்ட கூட்டுக்குடிநீர் திட்டம்,  
வெள்ளத் தடுப்புப் பணிகள் உள்ளிட்ட      
பல்வேறு  பணிகள் குறித்து  தமிழ்நாடு 
முதலமைச்சர்   மு.க.ஸ்டாலின் அவர்கள் 
ஆய்வு - பணிகளை விரைவு முடித்திட 
மாவட்ட நிர்வாகத்திற்கு உத்தரவிட்டார்.

 முதலமைச்சர்   மு.க.ஸ்டாலின் அவர்­
கள் தலைமையில் நேற்று முன்தினம் 
(29.12.2024) தூத்துக்குடியில் மாவட்டத்­
தில் செயல்படுத்தப்பட்டு வரும ்முத்திரைத் 
திட்டங்கள் உள்ளிட்ட பல்வேறு வளர்ச்சி 
திட்டப் பணிகள், வெள்ளத் தடுப்புப் பணி­
கள்,  முதலமைச்சர் அவர்களின் அறிவிப்­
புகள், சட்டப்பேரவை மானியக் க�ோரிக்­
கையின் ப�ோது அறிவிக்கப்பட்ட அறிவிப்பு 
கள், ஆகியவற்றின் தற்போதைய நிலை 
குறித்து ஆய்வுக் கூட்டம் நடைபெற்றது.

இக்கூட்டத்தில் தூத்துக்குடி மாவட்டத்­
தில் மேற்கொள்ளப்பட்டு வரும ்முத்திரைத் 
திட்டங்களான - உடன்குடியில் ரூ.13077 
க�ோடி மதிப்பீட்டில்  1320  மெகாவாட் (2 x 
660 MW) அனல்மின் நிலையப் பணி­
கள், ரூ.1000 க�ோடி மதிப்பீட்டில் சர்வதேச 
அறைகலன் பூங்கா அமைக்கும் பணி 
களில், சாலை வசதி மற்றும் மேம்பாட்டு 
பணிகள் முடிவுற்ற நிலையில், தற்போது 
நடைபெற்று வரும் தண்ணீர் விநிய�ோகத்­
திற்கான பணிகள்,  ஓட்டப்பிடாரம் வட்டம், 
தெற்கு வீரபாண்டியபுரம் கிராமத்தில் புதிய 
த�ொழிற்பூங்கா அமைப்பதற்காக பணி­
யின் நிலை, தூத்துக்குடி மாவட்டத்தில் 
தாமிரபரணி நதியினை நீராதாரமாகக் 
க�ொண்டு ரூ.515.72 க�ோடி மதிப்பீட்டில்  
363 குடியிருப்புகளுக்கான கூட்டுக்குடிநீர் 
திட்டப் பணிகளின் தற்போதைய           
நிலை, திருச்செந்தூர் சுப்பிரமணியசுவாமி 
திருக்கோயிலில் ரூ.306 க�ோடி மதிப்பீட்­
டில் தனியார் பங்களிப்புடன் நடைபெற்று 

வரும் பணிகள் ஆகியவற்றை குறித்து   
தமிழ்நாடு முதலமைச்சர் அவர்கள் 
மாவட்ட ஆட்சியருடன் ஆய்வு மேற்­
க�ொண்டு, பணிகளை விரைந்து முடித்திட 
உத்தரவிட்டார். 

மேலும், இக்கூட்டத்தின்போது, கலை­
ஞர் மகளிர் உரிமைத் த�ொகை வழங்கும் 
திட்டத்தின் கீழ், தூத்துக்குடி  மாவட்டத்தில் 
2,75,307 குடும்ப தலைவிகளுக்கு மாதம் 
ரூ.1000/- உரிமைத் த�ொகை வழங்கப்­
பட்டு வருகிறது என்றும,் முதலமைச்சரின் 
காலை உணவுத் திட்டத்தின் கீழ், அரசுப்  
பள்ளிகளில் நாள�ொன்றுக்கு சராசரியாக 
15,262 மாணவர்களும், அரசு உதவி 
பெறும் பள்ளிகளில், நாள�ொன்றுக்கு சரா­
சரியாக 16,363 மாணவர்களும், என 
ம�ொத்தம் 31,625 மாணவர்கள் பயன­
டைந்து வருகின்றனர் என்றும,் புதுமைப் 
பெண் திட்டத்தின் கீழ், 3,381 மாணவி 
களுக்கு மாதந்தோறும் ரூ.1000/- பெற்று 
வருகின்றனர் என்றும், நாளை முதல் 
அரசு உதவி பெறும் பள்ளிகளில் தமிழ் 
வழியில் பயின்று உயர்கல்வி பயிலும் 
4680 மாணவிகளும் புதுமைப் பெண் 
விரிவாக்கத் திட்டத்தின் மூலம் பயன்பெறு­
வர் என்றும், விடியல் பயணம ்திட்டத்தின் 
கீழ், இதுவரை இந்த மாவட்டத்தில் உள்ள 
பெண்களால் 5.37 க�ோடி   பயணங்கள்   
மேற்கொள்ளப்பட்டுள்ளனர் என்றும்,   

சுய உதவிக் குழுக்களுக்கு வங்கிக் கட­
னுதவி வழங்கும் திட்டத்தின் கீழ் 2023-
24 ஆம் ஆண்டில் 16,793 சுய உதவி 
குழுக்களுக்கு 991.10 க�ோடி ரூபாய்  கட­
னுதவியாக வழங்கப்பட்டுள்ளது என்றும், 
மாற்றுத்திறனாளிகளின் நல்வாழ்விற்கா­
கவும், அவர்கள் சுயமாக செயல்படவும், 
கடந்த 3 ஆண்டுகளில், 5.23 க�ோடி 
ரூபாய் மதிப்பிலான மின் கலனால் இயங்­
கும் சக்கர நாற்காலி, இணைப்புச்சக்கரம் 

ப�ொருத்தப்பட்ட பெட்ரோல் ஸ்கூட்டர், 
காத�ொலிக் கருவிகள் ப�ோன்ற பல்வேறு 
உதவி உபகரணங்கள் 1571 மாற்றுத் திற­
னாளிகளுக்கு வழங்கப்பட்டுள்ளது என்­
றும ் முதலமைச்சர் அவர்களிடம் மாவட்ட 
ஆட்சியர் தெரிவித்­தார். 

அதேப�ோன்று, சமூக பாதுகாப்பு திட்டத்­
தின் கீழ் முதிய�ோர் ஓய்வூதியம், ஆதர­
வற்றோர் விதவைகள் ஓய்வூதியம், மாற்­
றுத்திறனாளிகளுக்கான ஓய்வூதியம் 
ப�ோன்ற பல்வேறு  ஓய்வூதிய திட்டங்களின் 
கீழ்  47210 பயனாளிகளுக்கு மாத ஓய்வூ­
திய வழங்கப்பட்டு வருவத�ோடு, நான் 
முதல்வன் திட்டத்தின் கீழ், கடந்த இரண்டு 
ஆண்டுகளில் 47,251 ப�ொறியியல், கலை 
மற்றும் அறிவியல் கல்லூரி மாணவர்­
களுக்கு பயிற்சிகள் வழங்கப்பட்டு அதில் 
1415 மாணவர்கள் வேலைக்கு தேர்வு 
செய்யப்பட்டுள்ளனர் என்றும், கடந்த 
மூன்று ஆண்டுகளில் மாவட்டத்தில் 43 
வேலை வாய்ப்பு முகாம்கள் நடத்தப்பட்டு, 
பல்வேறு நிறுவனங்களால் இதுவரை 
4425 நபர்களுக்கு வேலை வாய்ப்புகள் 
வழங்கப்பட்டுள்ளது என்றும்  தமிழ்நாடு 
முதலமைச்சர்  அவர்களிடம்  மாவட்ட    
ஆட்சியர் தெரிவித்­தார். 
தூத்துக்குடி மாவட்டத்தில் மேற்கொள்ளப்­
பட்டு வரும் வெள்ளத் தடுப்புப் பணிகள்!

இந்த ஆய்வு கூட்டத்தின் ப�ோது,  முத­
லமைச்சர் அவர்கள் தூத்துக்குடி மாவட்டத்­
தில் 17.12.2023 மற்றும் 18.12.2023 
ஆகிய நாட்களில் பெய்த அதிகனமழை­
யின் காரணமாக ஏற்பட்ட வெள்ளப்      
பாதிப்புகள் குறித்தும,் மேற்கொள்ளப்பட்டு 
வரும் வெள்ளத் தடுப்பு நடவடிக்கைகள் 
குறித்தும் கேட்டறிந்­தார். 

தூத்துக்குடி மாவட்டத்தில் 592 தற்கா­
லிக வெள்ள சீரமைப்பு பணிகள் ரூ.67.81 
க�ோடி மதிப்பீட்டில் முடிக்கப்பட்டுள்ளது என்­

றும்,  155 நிரந்தர வெள்ள சீரமைப்புப் 
பணிகள்  முதலமைச்சர் அவர்களால் 
27.02.2024 அன்று த�ொடங்கி வைக்கப்­
பட்டு அவற்றில் தற்பொழுது 101 பணிகள் 
முடிவுற்று, மீதமுள்ள  54 பணிகள் விரை­
வாக நடைபெற்று வருகின்றன என்றும்  
தமிழ்நாடு முதலமைச்சர் அவர்களிடம் 
மாவட்ட ஆட்சியர் தெரிவித்­தார். வெள்ளத் 
தடுப்புப் பணிகளை விரைந்து முடித்திட 
வேண்டுமென்று  முதலமைச்சர் அவர்கள் 
மாவட்ட நிர்வாகத்திற்கு உத்தரவிட்டார். 

மேலும், மாவட்டத்தில் உள்ள கள அலு­
வலர்கள் அரசால் செயல்படுத்தக்கூடிய 
திட்டங்கள் யாவும ்அனைவருக்கும ்பயன­
ளிக்கக்கூடிய  வகையில் சுணக்கமின்றி 
உரிய வகையில் சிறப்பாக செயல்படுத்தப்­
படுகின்றவா என்பதை நேரடி கள ஆய்வு­
கள் மூலம் கண்காணித்து உறுதி செய்ய 
வேண்டும் எனவும்  முதலமைச்சர் அவர்­
கள் உத்தரவிட்டார். அரசுத் துறைகள் 
ப�ொதுமக்களுக்கு வழங்கக்கூடிய சேவை­
களும் விண்ணப்பம் பெறப்பட்டவுடன் 
உரிய காலத்தில் தாமதமின்றி வழங்கப்­
பட வேண்டும் எனவும் அறிவுறுத்தினார். 

இந்த ஆய்வுக் கூட்டத்தில், நாடாளு­
மன்ற கழகக் குழுத் தலைவர் கனிம�ொழி 
கருணாநிதி, சமூக நலன் மகளிர் உரிமைத் 
துறை அமைச்சர் திருமதி. பி. கீதாஜீவன்,  
மீன்வளம் மீனவர் நலத்துறை மற்றும் 
கால்நடை பராமரிப்புத் துறை அமைச்சர் 
அனிதா ஆர்.ராதாகிருஷ்ணன், பள்ளிக்­
கல்வித் துறை அமைச்சர் அன்பில் மகேஸ் 
ப�ொய்யாம�ொழி, நாடாளுமன்ற உறுப்பினர்   
கனிம�ொழி கருணாநிதி, தலைமைச் செய­
லாளர்  நா.முருகானந்தம்,  மாவட்ட ஆட்­
சித் தலைவர்  இளம்பகவத்,   தூத்துக்குடி 
மாநகராட்சி ஆணையர்  எல்.மதுபாலன்,  
மற்றும் அரசு உயர் அலுவலர்கள் கலந்து 
க�ொண்டனர்.

தூத்துக்குடி மாவட்டத்தில் – உடன்குடி அனல்மின் நிலையப் பணிகள், சர்வதேச அறைகலன் பூங்கா –

தாமிரபரணியை நீராதாரமாகக் க�ொண்ட கூட்டுக் குடிநீர்த் திட்டம் – வெள்ளத் தடுப்புப் பணிகள்!
பணிகளை விரைந்து முடித்திட – முதல்வர் மு.க.ஸ்டாலின் உத்தரவு!

வான்புகழ் வள்ளுவர் –  1


